
Shyam Ka Sumiran Apne Man Mein Shraddha Sse Ek Baar Karo
Shyam Sa Daani Koi Nahi Hai, Socho Thoda Vichaar Karo
Shyam Ka Sumiran……………….

Barbarik Chalne Lage Ghar Se Yuddh Ki Ichcha Saath Liyie
Tarkash Mein SAje Teen Baan, Phir Mata Ko Pranam Kiye
Barbarik Ne Maa Ka Vachan Mana, Chale Vachan Nibhaane Ko
Haare Ka Bas Saath Hai Dena, Baithe Leele Jaane Ko
Raste Mien Ek Brahman Mil Gaye, Bole Kuch Upkaar Karo
Shyam Sa Daani Koi Nahi Hai, Socho Thoda Vichaar Karo
Shyam Ka Sumiran……………….

Brahman Roop Mein Narayan The, Saari Baat Wo Jaante The
Gar Yuddh Mien Ye Pahunch gayeTo Kuch Na Bachega Maante The
Mahabharat Ke Yuddh Mien Kaurav Pandav Ka Sangram Jo Hai
Kaurav Hi Haarenge Kyunki, Pandav Sang Shri Shyam Jo Hain
Leeladhar Ki Leela Nyari, Maanga Sheesh Ka Daan Karo
Shyam Sa Daani Koi Nahi Hai, Socho Thoda Vichaar Karo
Shyam Ka Sumiran……………….

Barbarik Ji Samajh Gaye Kaha, Kaun Ho Mujhe Batao Tum
Sheesh Daan To Lelo Apna, Asli Roop Dikhao Tum
Phir Narayan Ne Diye Darshan, Barbarik Ne Naman Kiya
Yuddh Dekhne Ki Hai Ichha, Aisa Mukh Se Vachan Kaha
Sheesh Ko Kaata Krishna Se Bole, Daan Mera Sweekar Karo
Shyam Sa Daani Koi Nahi Hai, Socho Thoda Vichaar Karo
Shyam Ka Sumiran……………….

Narayan Ne Sheesh Liya, Unche Parvat Par Tika Diya
Sara Yuddh Dekhoge, Unki Ichcha Ka Bhi Maan Kiya
Mere Naam Se Duniya Poojegi Aisa Vardaan Diya
Barbarik Phir Shyam Ho Gaye, Narayan Ne Naam Diya
Mere Shyam Ne Apna Naam Diya
Kalyug Mein Nahi Shyam Sa Koi, Shyam Naam Se Pyar Karo
Shyam Sa Daani Koi Nahi Hai, Socho Thoda Vichaar Karo
Shyam Ka Sumiran……………….

